
Laugavegur 28D – Fyrirspurn til skipulagsfulltrúa  

Á embættisafgreiðslufundi skipulagsfulltrúa 6. febrúar 2025 var lögð fram fyrirspurn 

Dómus ehf., dags. 21. janúar 2025, ásamt greinargerð, ódags. um breytingu á skráningu 

íbúðar með fasteignanúmerið F2004817 í húsinu á lóð nr. 28D við Laugaveg úr ósamþykkt 

íbúð í samþykkt íbúð. 

  
Loftmynd og kort af Laugavegi 28D og nágrenni Mynd af húsinu á Laugavegi 28D, fyrir breytingar, 

séð frá Grettisgötu. 

Skipulag í gildi  

Í gildi er Aðalskipulag Reykjavíkur 2040, samþykkt í borgarstjórn Reykjavíkur þann 19. 

október 2021 og birt í B-deild stjórnartíðinda þann 18. janúar 2022. Skv. aðalskipulaginu 

tilheyrir lóðin og byggingin á Laugavegur 28D borgarhluta 2 miðborg og er hluti af 

miðborgarsvæði, M1a.  

Í gildi er deiliskipulag, samþykkt 25. mars 2003. 

  
Lóðin Laugavegur 28D er á skilgreindu miðsvæði 

M1A miðborg, í Aðalskipulagi Reykjavíkur 2040. 

Gildandi deiliskipulagsuppdráttur fyrir lóðina 

Laugavegur 28D. 

 

 



 

 

 

Umsögn 

Húsið á lóð nr. 28D við Laugaveg er íbúðarhúsnæði byggt árið 1922. Í húsinu eru 2 íbúðir, 

og kjallararými fnr. 2004817, skráð ósamþykkt íbúð. Óskað er eftir afstöðu 

skipulagsfulltrúa á að fá ósamþykkta kjallaraíbúð í húsinu samþykkta.  

Innan Hringbrautar er í aðalskipulagi skilgreind Hverfisvernd innan Hringbrautar. Markmið 

hverfisverndar er að varðveita og styrkja heildaryfirbragð gamla bæjarins sem gerir hann 

að einstökum og eftirsóknarverðum stað í alþjóðlegu samhengi og að varðveita og styrkja 

söguleg og fagurfræðileg einkenni. Markmiðinu skal náð með því að gætt verði ýtrustu 

varúðar við þróun byggðar innan svæðisins og að meginmarkmiðum 

borgarverndunarstefnu verði fylgt eftir í hvívetna. Ennfremur er húsið verndað í fjólubláum 

flokki. Á svæði M1a eru íbúðir heimilaðar skv. aðalskipulagi og þar sem að húsið stendur 

ekki upp við Laugarveg lýtur húsið ekki ákvæðum um götuhliðar í miðborginni.  

Fyrir lóðina Laugaveg 28D er í gildi deiliskipulag, fyrir staðgreinireit 1.172.2 sem afmarkast 

af Grettisgötu, Klapparstíg,Lagavegi og Frakkastíg, sem staðfest var árið 2022, ásamt 

síðari breytingum. Þar segir í sérskilmálum að bygging á lóðinni skuli vera óbreytt og að 

hámarks nýtingarhlutfall á lóðinni er einungis 1,92. Samkvæmt fasteignaskrá er núverandi 

nýtingarhlutfall á lóðinni 2,22 og því mun hærra heldur en heimilt er í gildandi deiliskipulagi.  

 

Með fyrirspurn fylgja samþykktir aðaluppdrættir frá árinu 2022. Í því erindi tók 

byggingarfulltrúi afstöðu til skráningu rýma í kjallara. Í athugasemd byggingarfulltrúa frá 22. 

júlí 2022 segir „Ítrekað að ekki er hægt að samþykkja íbúð í kallara.“ 

Ljóst er á teikningum að ósamþykkt íbúð í kjallara 

uppfyllir ekki kröfur byggingarreglugerðar fyrir íbúð, t.d. 

um birtuskilyrði og flóttaleiðir. Ekki er möguleiki að 

dagsbirta komist inn í kjallararýmið, sem er niðurgrafið, 

svalir eru yfir gluggum og veggur fyrir utan sem heldur 

uppi aðliggjandi lóð. Engin dvalarsvæði eru á lóðinni 

fyrir íbúa rýmisins. 

Ekki er fallist á að heimila íbúð í kjallara, sbr. ofangreint. 

 

Niðurstaða 

• Ekki er fallist á að breyta ósamþykktri íbúð í kjallara hússins á Laugavegi 28D í 

íbúð.  

 

 

Skipulagsfulltrúi Reykjavíkur 

 
Vakin er athygli á að fyrirspurn um afstöðu skipulagsfulltrúa til erindis byggir á innsendum gögnum og verður 
ekki lögð að jöfnu við formlega umsókn og svar í slíku tilfelli getur eðli máls samkvæmt ekki talist 
stjórnvaldsákvörðun. Afgreiðsla skipulagsfulltrúa á fyrirspurnum felur því ekki í sér lokaákvörðun og veitir ekki 
heimild til framkvæmda. 

Teikning úr samþykktum aðaluppdráttum 
fyrir Laugaveg 28D, sem sýnir sneiðingu 
í gegnum húsið. 


